LONDON WELSH SCHOOL
YSGOL GYMRAEG LLUNDAIN

Y Llundeinwr
Dydd Gwener 30ain Medi 2022

Dilynwch ni ar Facebook, Twitter ac Instagram

Gwefan: https://ysgolgymraegllundain.co.uk/

Annwyl Ysgol Gymraeg Llundain,
Bu'n wythnos arall llawn hwyl yma yn Ysgol Gymraeg
Llundain.

"Pawb i wenu!" Ymwelodd y ffotograffydd o Tempest
Photography a ni'r wythnos hon. Rydym wedi derbyn
sampl o holl luniau unigol y plant erbyn hyn - onid
ydynt yn edrych yn smart!? Dilynwch vy
cyfarwyddiadau ar y llythyr gafodd ei anfon adref i
archebu copiau ar-lein.

"Blwyddyn Newydd Dda!" Gwnaethom nodi Gwyl
Iddewig Rosh Hashanah yn ystod ein gwasanaeth yr
wythnos hon lle dysgom fwy am arwyddocad yr wyl
hon a sut mae'n cael ei dathlu. Wrth wneud hyn,
dangoswyd y gwerthoedd Prydeinig goddefgarwch a
pharch.

Nid yr ystafell ddosbarth oedd yr unig le vy
derbyniodd y plant eu gwersi yr wythnos hon.
Cafodd y disgyblion a'r staff eu tywys ar antur
tanddwr gyda chriw o'r Amgueddfa Hanes Natur. Fe
wnaethom ddarganfod bodolaeth creaduriaid
amrywiol sy'n byw yn ein moroedd a sut maen nhw
wedi gorfod addasu wrth i'w cynefinoedd barhau i
newid. Roedd yn anhygoel gweld pa mor lliwgar yw
bywyd o dan y mér a gwnaeth i ni werthfawrogi '"Mor
Hyfryd yw’r Byd' sydd gennym ni.

Cadwch i wenu!
Miss Medi

Newyddion o'r Nyth

Blynyddoedd Cynnar
"Ar eich marciau, barod, coginiwch!" Yr wythnos hon
ein cyd-destun dysgu oedd 'Cegin Tu Allan'. Yn ein
sesiynau llythrennedd Tric a Chlic buom yn ymarfer
gwneud marciau llythrennau gyda chynhwysion fel
halen. Yn ein sesiynau mathemateg fe wnaethom
ganolbwyntio ar fesur pwysau drwy bwyso
cynhwysion gwahanol. Yn ein sesiynau eraill cawsom
gyfle hefyd i greu llanast drwy goginio gyda
chynhwysion fel dwr, jeli, pasta ac uwd.

Y Diweddaraf o'r Dosbarth

Dosbarth Robin Goch
Yr wythnos hon yn nosbarth Robin Goch fe
wnaethom barhau gyda'n bloc Addysg Grefyddol
newydd am Arwyddion a Symbolau. Dechreuom
drwy ddidoli enghreifftiau bob dydd gan nodi'r
gwahaniaeth rhwng arwyddion a symbolau. Yna
edrychom yn fanylach ar nifer o symbolau o wahanol
grefyddau'r byd a rhagfynegi beth allai eu hystyr fod.

Gorffennodd y plant hefyd eu darnau ysgrifennu
estynedig yr wythnos hon yn seiliedig ar y llyfr
'Sedna a'i Neges o'r Arctig'. Rydym yn edrych ymlaen
at groesawu awdures y llyfr i'r ysgol ymhen ychydig
wythnosau.



https://ysgolgymraegllundain.co.uk/

Hwyl Gyda'r Hwyr

Gofal Cofleidiol a Chlybiau
Clwb yr Urdd - Buodd bwrlwm yn y bocsys pinnau
ffelt yng Nghlwb yr Urdd yr wythnos hon wrth i'r
plant fynd ati i ddylunio crysau-t i Wirfoddolwyr
Chwaraeon yr Urdd. Mi fydd y dyluniadau i gyd yn
cael eu hanfon i gystadleuaeth yr Urdd yr wythnos
hon. Gwyliodd y plant gynhyrchiad, gan y cwmni
theatr Mewn Cymeriad, o hanes Owain Glyndwr. A
chwareuwyd gém fach sionc i orffen! (Mae’r cwmni
Mewn Cymeriad yn dod i Wyl Halibalw Llundain
29/10/22)

Clwb Hwyl - Yr wythnos hon, gwnaethom barhau i
ddysgu am y ddrama Shakespeare 'Much Ado About
Nothing' trwy greu masgiau, tebyg i'r rhai a fyddai
wedi cael eu gwisgo mewn misyrnddawnsfeydd vy
cyfnod. Roedd y plant wedi mwynhau'r sesiwn yn
fawr - roedd y llwch llachar yn hynod boblogaidd!

Miri Mawr

Grwp Babanod a Phlant Bach
Daeth yr hydref i Miri Mawr Llundain yr wythnos hon
a chawsom hwyl wrth ddysgu mwy am y tymor hwn
drwy ganu caneuon a darllen y llyfr 'la-hw Meddai
GwdihWw'. Cawsom hefyd fwynhau crefftau'r Hydref a
gwneud coronau gan ddefnyddio gwrthrychau megis
dail.

Deall Eich Gwerthoedd a Hawliau!

Gwerthoedd Prydeinig a Hawliau'r Plentyn
e Yr wythnos hon rydym wedi hyrwyddo'r
Gwerthoedd Prydeinig canlynol:
goddefgarwch a pharch
e Yr wythnos hon rydym wedi hyrwyddo
Hawliau'r Plentyn canlynol: Erthyglau 28 a 29

Postiadau Perffaith
Uchafbwyntiau'r Cyfryngau Cymdeithasol
Cofiwch y gallwch hefyd gael y diweddaraf o'n hysgol
drwy ein platfformau’r cyfryngau cymdeithasol a’r
adran 'Newyddion a Digwyddiadau' ar wefan ein

hysgol.

Diolch yn fawr i Miss Roberts am bostio fideo hyfryd
ar ein tudalen Instagram yn dangos holl
weithgareddau Miri Mawr yr wythnos hon. Ewch
draw i @YGLlundain ar Instagram i weld mwy.

Gwybodaeth a Dyddiadau Pwysig
Dyma'r hyn sydd i ddod cyn bo hir:
7.10. 22 - Bore Agored Ffrangeg
12.10. 22 - Gweithdy Awdures
17.10. 22 - Wythnos Hanes Pobl Dduon
22.10. 22 - Emporiwm Nwyddau Cymreig yng
Nghanolfan Cymry Llundain
e 29.10. 22 - GWyl Halibalw Llundain yng
Nghanolfan Cymry Llundain

Dydd Sadwrn 12fed Tachwedd
10.00yb - 12.00yp

Ysgol Gymraeg Llundain

Addysg Ddwyieithog yn y Gymraeg a'r Saesneg

Dosbarthiadau bach
Cwricwlwm newydd i Gymru
Gwersi piano a chanu ar gael

Darpariaeth gofal cofleidiol
Clybiau allgyrsiol

,
i1 :

Open Morning

London Welsh School

Bilingual Welsh and English Education

Small classes
New Curriculum for Wales
Piano and singing lessons available
Wraparound care provision
Extra-curricular clubs

Cyflwyniadau gan yr Athro Arweiniol,
staff, cynrychiolwyr o’r CRaFf a’r
Llywodraethwyr

s parcio eang ar y safle
aling Broadway

Gorsaf drenau agosaf - Castle Bar Park
Gorsaf Diwb agosaf - Hanwell (Elizabeth Line)

Saturday 12th November
10.00am - 12.00pm
Presentations by the Lead Teacher,

staff, representatives from the PTFA
and the Governors




